
ALISHER NAVOIY G`AZALLARI MATNIDA TAFOVUTLAR, IJODKOR 

TAHRIRI. 

 

Hamidov Azimjon Hayotjon o‟g‟li 

Buxoro Davlat Universiteti O‘zbek tili va adabiyoti kafedrasi o‘qituvchisi 

 

Annotatsiya: Maqolada ulug‘ shoir Alisher Navoiyning ―Xazoyin ul maoniy‖ 

kuliyotlarini tuzish chog‘idagi sa‘y harakatlari , xususan bu davrgacha yaratgan to‘plamlari 

―Badoye‘ ul bidoya‖ va ―Navodir un nihoya‖ devolari tarkibidagi g‘azallarni tahrir qilgani 

haqidagi fikrlar ayonlashadi.  

Kalit so‟zlar: Xazoyin ul-maoniy, matnshunoslik, g‘azal, bayt, misra, Badoye‘ ul-

bidoya, tahrir, devon. 

 

Ulug` shoir ijodiga bo`lgan ma‘naviy ehtiyoj o`z davridayoq mavjud bo`lib, 

bugungi globallashuv zamonida ham o`z ahamiyatini yoqotmay kelmoqda. Buni 

taniqli ijodkor asarlarining  kitobat qilinishi, toshbosma nashrlarining amalga 

oshirilishi va o`tgan asrdan e‘tiboran ko`plab nusxalarda nashr qilinishi ham 

dalillaydi. Buyuk shoir lirik merosining ilmiy-taqidiy matni yaratilib, uning 

akademik va ommabop nashrlari XX asrda bir necha bor chop etildi. Bular orasida 

20 jildlik ―Alisher Navoiy. Mukammal asarlar to`plami‖ning 1-6-jildlari alohida 

ahamiyatga ega. Undan Navoiyning dastlabki devonlari va ―Xazoyin ul-maoniy‖ 

kulliyoti ham o`rin olgan. Shoirning ―Badoye‘ ul-bidoya‖ devonidagi g`azallarining 

―Xazoyin ul-maoniy‖ga ham kiritilishi jarayonida muallif o`zi va zamondosh 

hukmdor do‘sti Husayn Boyqaro tahriridan o`tkazganini ham e‘tirof etadi [3. 12]35. 

Shu bois ―Badoyi ul bidoya‖ tarkibidagi g`azallar va ―Xazoyin ul maoniy‖ kuliyoti 

tarkibidagi bir xil g`azallar o`rtasida turli xil matniy tafovutlar ham ko`zga 

tashlanadi.Alisher Navoiy g`azallari nashrlarining matniy tafovutlari faqatgina 

shoir tahrirlarining natijasi bo`lmay, ular kotiblar tomonidan o`zgartirilgan holda 

ko`chirilishi, arab yozuvidan joriy yozuvga aylantirilganda, asliyatda bir harf bilan 

farqlanuvchi shaklan yaqin so`zlarning turlicha o`qilishidan kelib chiqqan bo`lishi 

mumkin. Ayni masalalarni imkon qadar ilmiy o`rganib, muayyan xulosalarga 

kelish ulug` shoir g`azallaridagi mohiyatni teran anglashga imkon yaratadi.   

―Badoyi ul bidoya‖ devonidagi g`azallarning ―Xazoyin ul maoniy ‖ kuliyotidan 

o`rin olishi masalasi o`rganilganda muayyan g`azalning matni tahrir qilinib undagi 

baytlar sonining ortishi nihoyatda kam kuzatiladi. ―Ochib ko‗ksum shikofin, ayladim 

                                                             
35 Alisher Navoiy. Mukammal asarlar to`plami. 3-tom. – T., 1988,18-19 b. 

ko‗nglumni nazzora‖ [1. 517]36 misrasi bilan boshlanuvchi g`azal fikrimizga dalil 

bo`la oladi.  

Ochib ko‗ksum shikofin, ayladim ko‗nglumni nazzora, 

Erur yuz poravu g‗am tiyg‗idin har pora yuz pora. 

Tanim mehnat sipehri, anda, vah, paikoningu ashkim 

Ko‗ngulga g‗ussa yetkurmakka sobit birla sayyora. 

Manga bedardliq dard erdi, vahkim, hajringdin 

Chu menda bo‗ldi dard, emdi erur bechoralik chora. 

O`tarsen o‗ynay-o‗ynay, men gadoyi xasta yo‗l uzra, 

Qolurmen bir qiyo boqmoq uchun yolbora-yolbora. 

Ko‗ngul-sargashtalikdin bo‗ldi yo‗q og‗zing kibi, go‗yo 

Ani charx aylagandur g‗uncha yo‗nmog‗liqqa inkora. 

O`lumdin hajr dushvor o‗lmasa dard ahlig‗a, nevchun 

Ajal Majnunni asrab, aylagay Laylini ovvora? 

Navoiy ko‗ksini chok etti hajr andoqki, fahm etgay 

Taxayyul hay'atin ko‗ngul aro kim qilsa nazzora.[1. 517] 

 Ushbu g`azal matni  ―Badoyi ul-bidoya‖ devonida yetti baytdan tashkil 

topgan bo`lsa, ―Badoye ul vasat‖ devoni tarkibida to`qqiz baytdan tashkil 

topganligi ko`rinadi. Ushbu g`azal hazrat Alisher Navoiyning oshiqona mavzuda 

bitilgan g`azallari sirasidandir. G`azalda ma‘shuqasining ishqi ko`ngliga tushgan 

va shunig oqibatida ishq mayidan sarmast bo`lgan oshiqing holati haqida fikr 

yuritiladi. Birinchi baytda lirik qahramonning ruhiy holati bayon etilib, uning o‘z 

ko‘ksini chok qilib, ko`ngliga nazar tashlagani va ko`nglining g`am tig`idan yuz 

pora bo`lgani undagi porasida ming yara borligi haqida so‘z yuritiladi. G`azalning 

ikkinchi bayti ―Badoyi ul vasat‖ devonidagi g`azal matnida uchinchi baytga to`g`ri 

keladi. Unda oshiq o`z holatini bayon qilib, tanasining ga`m anduh osmoni ekanini, 

ma`shuqasining kipriklari va ko`z yoshi uning ko`ngliga tushgani,ular sobitu sayyora 

singari oshiqko`nglidan joy olganligi bayon qilinadi. Uchinchi baytida oshiq yana o`z 

holati xususida to`xtalib, menga dardsizlik dard edi, hajringdan dard keldi,endi 

chorasizligim choradir deydi. Shu o`rinda savol tug`uladi. Nima uchun oshiqqa 

dardsizlik edi? Bunga sabab shuki, ulug` shoir ishqi bo`lmagan kishini bemor 

hisoblaganida ko`rinadi. Ma‘shuqasiga bo‘lgan ishq ko`ngliga tushishi bilan oshiq 

yangi dard bo`lmish ishq dardiga chalinadi. Shu o`rinda ta‘kidlash joizki ushbu 

bayt ―Badoyi ul vasat‖ devonidagi g`azal matnida uchramaydi. To`rtinchi baytda 

oshiq ma‘shuqasiga yuzlanib, uning yonidan beparvo uynab o`tishi, oshiq esa 

uning jamolini bir ko`rish uchun necha bora yolborib nola chekishi haqidagi fikrlar 

                                                             
36 Алишер Навоий. Мукаммал асарлар тўплами. 1 том. Тошкент: ―Фан‖, 1987. 517-bet 

keltiriladi. Yuqoridagi g`azalning beshinchi bayti ―Badoyi ul vasat‖ devonidagi 

g`azal matnida yettinchi bayt sifatid o`rin olgani kuzatiladi. Keyingi oltinchi bayt 

―Badoyi ul vasat‖ devonidagi g`azal matnida beshinchi bayt ko`rinishida uchraydi. 

Unda dard ahli-oshiqlar uchun hijron o`limdan qiyin bo`lmasa, nega ajal Majnunni asrab, 

Laylini ovora qildi?! Ajalning Laylini ovvora qilgani Majnundan oldin vavot 

etganiga ishoradir. Yo`qsa, Layli Majnundan ayrilib o`limdan qiyin bo`lgan hijron 

izitrobida qiynalardi. 

So`ngi maqta‘ qismi ―Badoyi ul vasat‖ devonidagi g`azal matnida to`qqizinchi 

baytda keltirlgan.  Kimda kim ko`ngil aro taxayyul, ya`ni xayol qilish suratini ko`rsa, hajr 

Navoiy ko`ksini shunday chok etkanini fahm etadi. Bu bilan ulug` shoir shoir hijron 

chok qilgan ko`nglini ko`ngil ko`zi bilangina ko`rish mumkinligiga ishora qiladi. 

Yuqorida keltirilgan g`azal matni ―Badoyi ul vasat‖ devonida g`azal matnida 

to`qqiz baytli ko`rinishda namoyon bo`lgan. Ushbu g`azalning ikkinchi, uchinchi, 

oltinchi, yettinchi va sakkizinchi baytlari hazrat Alisher Navoiyning o`zi 

tomonidan birinchi tuzilgan devoni ―Badoye ul bidoya‖ devonida uchramaydi.   

           G`azalning ikkinchi baytida lirik qahramon o`z holini bayon qiladi. 

Ma‘shuqasining ishq azoblaridan ko`ksi chok bo`lgan oshiqning qalbiga 

ma‘shuqazi hijron toshlarini otadi. Ma‘shuqasi azoblarini muqaddas bilgan oshiq u 

otgan toshlarni qalbining o`rniga joylaydi.  Uchinchi baytda oshiq ma‟shuqasiga 

yuzlanib o`z ishqini bayon etadi. Tanimni ishqing bilan asir qilding, ishqimni 

rad etma. Chunki qil o`tning ustiga tushdi, endi yonishidan boshqa chora yoq. 

Bayt orqali ijodkor lirik qahramon tilidan ma‟shuqasiga ko`nglidagi ishqini 

bayon qilganligini kuzatiladi. G`azalning oltinchi baytida ―biror kishi may 

yutsa, mening ko`nglim u qon ichgan gumon qiladi, suv ichgan may ichkan vaqtini 

sog`inadi agar may ichuvchi bo`lsa‖ mazmunidagi fikr mujassamlashgan. Keyingi 

baytda oshiqning ko`ngli vayron bo`lgani suyuklisi ishqida yonib unga 

yetolmagani iztiroblari bayon qilingan. Sakkizinchi baytda malakning taslim 

bo`lishi shaytonning kibriga o`xshaydi, aql o`zini buyurilgan hukm deb istab nafsi 

ammoraga amr qiladi. 

 Ulug` ijodkor ―Badoyi ul bidoya‖ tarkibidagi ushbu ―Ochib ko„ksum shigofin 

ayladim ko„nglumni nazzora‖ misrasi bilan boshlanuvchi g`azalni tahrir qilar ekan 

―Badoyi ul vasat‖ devoniga boshqa xil ko`rinish va ma‘no qo`shganligi kuzatiladi. 

Ushbu g`azalning ―Badoyi ul bidoya‖ devoni tarkibidagi matni tahrirga tortilganda 

birinchi, to`rtinchi, oltinchi va yettinchi baytlari saqlanib qolinga. Ikkinchi, uchinchi 

va beshinchi baytlar ―Badoyi ul vasat‖ devoni tarkibidagi matnda uchramaydi. 

―Badoyi ul vasat‖ devonida yuqorida tahlilga tortilgan baytlar yangi qo‘shilgan. Bu 

baytlar g`azalning yanada jozibali bo‘lishiga hissa qo`shgan.  

            Ko‘rinadiki, turli devonlardan o`rin olgan muayyan g`azallarning matniy 

tafovutlari xususida bayon etilgan ushbu mulohazalarimiz bu borada hali muhim 

tadqiqotlar amalga oshirish zarurati borligidan dalolat beradi. Bunday tafovutlarni 

qiyosiy o`rganish asosida ulug` shoir tomonidan kiritilgan tahrirlarga ma‘lum 

darajada oydinlik kiritish va ayrim xatoliklarni tuzatish imkoniyati vujudga keladi. 

Bu esa ulug` shoirning g`azalda ilgari surilgan umumbashariy g`oyalarini 

chuqurroq o`rganishga omil bo`ladi. 

